
2026جون 5گوجری نيوز بليٹن  
*********************** 

 يوه آکاشوانی  جموں  ہے صفير  تے   نصرت   تيں  خبر  سُنو۔ 
******************* 

HEADLINES 
۔ليفٹينٹ  گورنر  منوج  سنہا  نے  گاندهر بل  مانہہ  منشيات  مخالف  پد  ياترا  غی  قيادت   ١

کی  تے  کہيو  جے  جموں  کشمير  مانہہ  منشيات  مخالف  جنگ  ہنُ  ايک  عوامی  تحريک  
بن  گئی  ہے۔    
۔  وزير  اعلی  عمر  عبدالله نے  اج  بنگلور  مانہہ  کرناٹک  گا  وزير  اعلی  ڈی  کے  شيو  ٢
کمار  سنگ  مُلاقات  کرغے  انُہاں  نانہہ  وزير  اعلی  گا عہده  ور  فائز  ہون  غی  مبارک    

 باد  دتی۔ 
۔  ماحول  گا  عالمی  تہاڑا  گا  موقع  ور  وزير  اعلی  نے  ماحولياتی  تحفظ  تے  پائيدار   ٣

 ترقی  واسطے  حکومت  غو  عزم  دہرايو۔ 
۔مرکزی  وزير  ڈاکٹر  جتندر  سنگه  پلک  بهدرواه  مانہہ  ليونڈر  گلو  بل ،  بن گيو  ہے  غا  ۴
موضوع  غے  تحت  ليونڈر  تہوار  گو  افتتاح  کريں  گا۔    
حفاظت  گا  انتظامات نانہہ  مزيد   ۔  جموں  غا  تمام  ہوٹلاں  تے  سياحتی  مقامات  مانہہ  ۵

 بہتر  تے  پختہ  کرن  گو  حُکم   دتو  گيو  ہے۔ 
******************** 

LG  NASHA  MUKT GANDERBAL  
نشہ  مُکت  جموں  کشمير  ابهيان  غے  تحت  ليفٹينٹ  گورنر  منوج  سنہا  غی  سربرائی   

مانہہ  ضلع  گاندربل  مانہہ  منشيات  مخالف  پد  ياترا  منعقد  کی  گئی۔  اس  موقع  ور  عوام  
نے  ہزاراں  غی  تعداد  مانہہ  شرکت  کی  تے  ايل  جی  موصوف  نے  عوام  سنگ    

خطاب  کرتا  واں  اظہار  کيو  جے  عوام  غے  نال  نال  انتظاميہ  وی  منشيات  تے  منشيات  
دہشت  گردی  غے  خلاف  بهر  پور  کهلی  ہے  جد  تک  منشيات  گا  لين  دين  آلاں  غو    

تہاڑا  پہلا   55خاتمو  ہوتو۔  انُہاں  نے  کہيو  جے  نشہ  مُکت  جموں  کشمير  مہم  گو  آغاز 
و  تهو  تانجے  نوجواناں  نانہہ  نشہ  غی  لت  تيں  بچايو  جاسکے۔  انُہاں نے  مزيد   کيو  گي

 اس  طرح  کہيو۔۔۔۔۔۔۔۔۔۔۔۔ 
******************* 

CM  SHIVAKUMAR  MEET 
وزير  اعلی  عمر  عبدالله نے  اج  کرناٹک  گا  وزير  اعلی  ڈی کے  شيو  کمار  سنگ  ايک  

تقريب  گا  حاشيہ  ور  مُلاقات  کرغے  انُہاں  نانہہ  وزير  اعلی  گا  عہده  ور  فائز  ہون    
غی  مبارک  باد  دتی۔  انُہاں نے  اس  موقع  ور  يقين  دہانی  کرائی  جے  جموں  کشمير  تے  

کرناٹک  آپسی  تعاون  جاری  رکه  غے  عوامی  بہبود  تے  مجموعی  ترقی  نانہہ  يقينی    
 بناويں  گا۔ 

******************** 
CM  ENVIRONMENT  DAY 

عالمی  ماحولياتی  تہاڑا  گا  موقع  ور  وزير  اعلی  عمر  عبدالله نے  اظہار  کيو  جے   
پائيدار  ترقی  واسطے  وعده  بند  ہے۔  سماجی  ميڈيا     حکومت  ماحوليات  گا  بچاؤ  تے 



ايکس  ور  پوسٹ  کرغے  انُہاں  نے  عوام  نانہہ  تاکيد  کی  جے  وے  اجتماعی  طور  ور   
 جموں  کشمير  نانہہ  صاف  ستهرو  تے  سر  سبز  رکهن مانہہ  اپنو  کردار  ادا  کريں۔ 

******************** 
DAR  ENV.  DAY 

وزير  زراعت  جاويد  احمد  ڈار  نے  اج  ماحوليات  گا  عالمی  تہاڑا  گا  موقع  ور   جموں   
کشمير  گا  عوام  نانہہ  مبارک  باد  دتی  ہے  اس  موقع  ور  انُہاں نے  ماحول  گا  بچاؤ   
واسطے  اجتماعی  طور  ور  کوشش  کرن  ور  زور  دتو  انُہاں  نے  کہيو  جے  اج  گو   

تہاڑو  ہم  نانہہ ياد  کراوے  جے  اپنا  ماحول  تے  قدرتی  وسائل  نانہہ  سنبهالن   مانہہ   
مہاری  کے  ذمے  داری  ہيں۔اس  موقع  ور  انُہاں  نے  پائيدار  زرعی  کوششاں ،  پانی  گا   

 بچاؤ  تے  زياده  تيں  زياده  بوٹا  لان  غی  اہميت  وی  اجُاگر  کيں۔ 
******************* 

ENVIRONMENT  DAY  UDH 
عالمی  يوم  ماحوليات غا  موقع  ور  ادهمپور  غا  جکهانی  نگر   ون مانہہ  محکمہ  جنگلات  

غی  جانب  تيں  شجر  کاری  مہم  گو  انعقاد  کيو  گيو۔  ڈپٹی  کمشنر  ادهمپور  منگا  شرپا    
نے  مہمان  خصوصی  گا  طور  ور  تقريب  مانہہ  شرکت  کی  تے  لوکاں  تيں  ماحوليات   
گا  تحفظ  مانہہ  بڑه  چڑه  غے  حصو  لين  غی  اپيل  کی۔  اس  مہم  غے  دوران  افسراں،  

بوٹا  لايا۔  اس  قدم   غو     150سکولی  بچاں تے  مقامی  لوکاں  نے  مل  غے  تقريباً   
مقصد ،  بوٹاں غی  اہميت،  ماحولياتی  توازن  برقرار  رکهن  تے  آلودگی  ور  قابو  پان  غا  

بارا  مانہہ  عوام  مانہہ  بيداری پيدا  کرنو  تهو۔  تقريب  غا  اختتام  ور  جنگلات  گا  تحفظ    
واسطے  اجتماعی  کوششاں  غی  ضرورت  ور  زور  دتو  گيو۔ آکاشوانی  غا  خبراں  آلا   

شعوبہ  سنگ  گل  کرتا  واں  ڈی  سی  ادهمپور  منگا  شرپا  تے  ڈی۔ايف۔او  ادهمپور  ستيندر  
موريا  نے  اس  طرح  کہيو۔۔۔۔۔۔۔۔۔۔۔۔    

******************** 
LAVENDER  FEST 

جون  نانہہ  چوتهو  ليونڈر  ميلو   7تے  6ضلع  ڈوڈه  گا  بهدرواه  گورنمنٹ  ڈگری  کالج  مانہہ
منعقد  کيو  جارہيو  ہے۔  آکاشوانی  جموں  گا  نامہ  نگار  غے  مطابق،   يوه  ميلو    

   سی۔ايس۔آئی۔آر، آئی۔آئی۔آئی۔ايم  غی  جانب   تيں  منعقد  کيو  جارہيو  ہے۔اس  سال  ميلہ  گو
موضوع  ليونڈر  عالمی  سطح  ور  رکهيو  گيو  ہے ،  جس  مانہہ  جموں  کشمير  مانہہ   

جامنی  انقلاب  تے  ليونڈر  ور  مبنی  ديہی  کاروبار  غی  کاميابياں  نانہہ  اجُاگر  کيو  جے   
   غو۔  مرکزی  وزير 

ڈاکٹر  جتندر  سنگه  دو ،  روزه ميلہ  گو  افتتاح  کريں  گا۔اس  موقع  ور  جامنی  انقلاب  غی  
کاميابياں  گو  جشن  منايو  جے  غو۔  ميلہ  غے  دوران  ليونڈر  تيں  تيار  کرده  بکه  بکه    

مصنوعات ،  خوشبو  دار  تيل ،  صابن ، خوبصورتی  غی  اشياء ،  ثقافتی  پروگرام  تے   
 زرعی  شعبہ  تيں  وابستہ  نوا  کاروباری  منصوباں  غی   نمائش  وی  لائی  جے  غی۔ 

******************* 
HOTELS SAFETY STANDARDS 

جموں غا  تمام  ہوٹلاں  تی  سياحتی  اداراں  نانہہ  حفاظتی  نظام  بہتر  تے  جديد  بنان  غی   
علقہ  محکمہ  غی  طرفوں  اگ  تيں  بچاؤ  تے  ديگر  تاکيد  کی  گئی  ہے۔اس  سلسلہ  مانہہ  مت

حفاظتی  انتظامات  غو  معائينو  کيو  جے  جس  تيں  بعد  ہی  اين  او  سی  جاری  کی  جے۔   
قابل  ذکر  ہے  جے  مزکوره  ادارو  ہر  سال  معائينہ  تے  تجديد  غا  عمل  تيں  گزريں    



تانجے  يقينی  بنايو  جے  جے   مقرره  معيار  ور  يہ  اداره  کهرا  اتُر  رہيو  ہيں  تے  اس   
ستاويزات   تيں  علاوه  پوليس  ويلے  سر  ان  سياحتی  مقامات  غو معائنو  کرغے  لازمی  د

ور  وی  نظر  ثانی  کرے۔اس سلسلہ مانہہ  اگر  کسے  وی  متعلقہ  اداره  مانہہ  ضابطاں   
غی  خلاف  ورزی  پائی  گئی  تاں  اسُ  گے  خلاف  مناسب  کاروائی  کی  جے  غی ۔اس   

بارے  مزيد  بولتا  واں  محکمہ  سياحت  جموں  گا  جوائنٹ  ڈائريکٹر  اعجاز  قيصر  نے اس  
 طرح  کہيو۔۔۔۔۔۔۔۔۔۔ 

********************** 
PROG  ANN 

براں  90نانہہ   آکاشوانی  غا   2026جون 6آکاشوانی  جموں  گو  علاقائی  خبراں  آلو  شعبو
منٹاں  ور  مبنی  ايک خصوصی  پروگرام    30بجے،  12گا  موقع،  ور  تہاڑی  غا  ساڈها 

نشر  کرے  غو۔ اس  پروگرام  مانہہ  آکاشوانی  تے  اس  غا  علاقائی  خبراں  آلا  شعوبہ  غا،  
موجوده  تے  سابق  افسر،   اپنا  تجربات   تے  ماہرانہ  رائے  سامعين  سنگ  سانجہ  کريں    
براں  غو  سفر، کاميابی  تے  عوامی  خدمات  مانہہ  اس  غا  کردار   90گا۔وه  آکاشوانی  گا،  
ور  روشنی  کہليں  گا۔ اس  خصوصی  پروگرام  غی  ميزبانی  کريں  گا  مارا  انکر    

شرما۔  جگموہن   
********************** 

AGRICULTURE RBN 
ضلع  رام  بن  غا  محکمہ  زراعت  نے  پورا  ضلع  مانہہ  ايک  ماه  طويل  آگاہی  مہم  
شروع  کی  جس  گو  عنوان  ہے،  مٹی  بچاؤ،  کهيتی  بچاؤ،  کسان  بچاؤ۔اس  مہم  غو   

مقصد  کساناں  نانہہ  مٹی  غی  صحت، قدرتی  کهيتی  باڑی  تے  کهاد  غو  درست  استعمال  
غا  بارا  مانہہ   جانکاری  دينو  ہے۔  اس  مہم  غے  تحت   کساناں  نانہہ  باقاعدگی  تيں    

مٹی  گی  جانچ   کرن ،  نامياتی  کهاد ،  سبز  کهاد  تے  حياتياتی  کهاداں  غا  استعمال  غی   
ترغيب  دتی  جارئی  ہے ۔اس  مہم  غو  مقصد  پائيدار  زراعت  نانہہ  فروغ  دينو ،  مٹی   

زرخيزی  مانہہ  اضافو  کرنو  تے  ماحوليات  گا  تحفظ   مانہہ  مدد د ينو  ہے۔  اس   غی   
بارا  مانہہ  مزيد  جانکاری  ديتا    واں  چيف  ايگريکلچر   افسر  رامبن،  ونے کمار  جنديال   

 نے  اس  طرح  کہيو۔۔۔۔۔۔۔۔۔۔۔۔ 
********************* 

EXERCISE  HIFAZAT 
ضلع  راجوری  غا  نوشہره  علاقہ  مانہہ  مناور  ندی  غے  کنڈے  آفات  تيں نمڑن  تے   

سيلاب  تيں  بچاؤ  غی  ايک  بڑی  مشق ،  مشقِ حفاظت  غا  ناں  تيں  منعقد  کی  گئی۔اس   
مشترکہ  مشق  مانہہ  فوج ،  رياستی  تے  قومی  آفات  سنگ  نمڑن  آلی  فورس ،  پوليس   

تے  سيول  انتظاميہ  نے  حصو  ليو۔اس  گو  مقصد  سيول  تے  فوجی  اداراں غے  بشکار   
بہتر  رابطو  قائم  کرنو  تے  قدرتی  آفات  غے  دوران  امدادی  کاروئياں  واسطے  تياری   
نانہہ  مضبوط  بنانو  تهو۔ياه  مشق ،  مشق  پرلے  پرتی  روده ،  غا  نتائج  غی  بُنياد  ور   

سرگرمی  غا  طور  ور  منعقد  کی  گئی۔اس  قدم  غو  مقصد  آفات  سنگ  نمڑن   ايک  عملی  
غا  منصوباں  نانہہ  عملی  شکل  دينو  تے  سيول  انتظاميہ ،  حفاظتی  دستی  تے  آفات    

سنگ  نمڑن  آلا   اداراں  غی  مشترکہ  تياری  غو  جائيزو  لينو  ہے۔ اس  بارے  مزيد   
ويں  بٹالين  غا  نائيب   13جانکاری  ديتا  واں ، قومی  آفات  سنگ نم ڑن آلی  فورس  ٖغی

 کمانڈنٹ  اتُم  سنگه  نے  اس  طرح کہيو۔۔۔۔۔۔۔۔۔۔۔۔ 
******************** 


